
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ  ՆԱԽԱՐԱՐՈՒԹՅԱՆԸ  ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ
----------------------------------------------------------------------------------------------------------

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ և 23-րդ հոդվածների 3-րդ մասերին համապատասխան` Հայաստանի Հանրապետության կառավարությունը    ո ր ո շ ու մ     է.

1. «Հայաստանի Հանրապետության 2013 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2012 թվականի դեկտեմբերի 20-ի «Հայաստանի Հանրապետության 2013 թվականի պետական բյուջեի կատարումն ապա​հովող միջոցառումների մասին» N 1616-Ն որոշման NN 5, 11 և 12 հավելվածներում կատարել փոփոխություններ ու լրացումներ` համաձայն  NN 1 - 5  հավելվածների:

2. Սևանա լճի ջրհավաք ավազանի տարածքային հատակագծման նախագծում փոփոխություններ կատարելու նպատակով Հայաստանի Հանրապետության 2013 թվականի պետական բյուջեով նախատեսված Հայաստանի Հանրապետության կառավարության պահուuտային ֆոնդից Հայաuտանի Հանրապետության քաղաքաշինության նախարարությանը 2013 թվականի առաջին եռամսյակում հատկացնել 5,000.0 հազ. դրամ` (բյուջետային ծախսերի տնտեսագիտական դասակարգման «Նախագծահետազոտական ծախսեր» հոդվածով):

3. Հայաստանի Հանրապետության քաղաքաշինության նախարարին` հիմք ընդունելով «Հեղինակային իրավունքի և հարակից իրավունքների մասին» Հայաստանի Հանրապետության օրենքի 3-րդ հոդվածի 4-րդ կետի թ) ենթակետը, սույն որոշումն ուժի մեջ մտնելուց հետո եռօրյա ժամկետում «Հայնախագիծ» բաց բաժնետիրական ընկերության հետ կնքել պետական գնման պայմանագիր Բանակցային ընթացակարգի կիրառմամբ, առանց գնումների հայտարարությունը նախապես հրապարակելու` «Գնումների մասին» Հայաստանի Հանրապետության օրենքի 20-րդ հոդվածի 5-րդ կետի 1-ին ենթակետի համաձայն:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ քաղաքաշինության նախարար Սամվել Թադևոսյան

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ  ՆԱԽԱՐԱՐՈՒԹՅԱՆԸ  ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը

Հայաստանի Հանրապետության կառավարության 2003 թվականի դեկտեմբերի 11-ի N1787-Ն որոշմամբ հաստատված «Սևանա լճի ջրհավաք ավազանի տարածքային հատակագծման նախագծում» փոփոխությունների կատարման անհրաժեշտությունը նախատեսված է ՀՀ կառավարության 2012 թվականի  նոյեմբերի 1-ի N 1391–Ն որոշման 2-րդ կետով: 

Հիմք ընդունելով «Սևանա լճի մասին» ՀՀ օրենքի 3-րդ հոդվածը և 8-րդ հոդվածի 1-ին մասը, ինչպես նաև ՀՀ կառավարության 2012 թվականի  նոյեմբերի 1-ի N 1391–Ն որոշման 1-ին կետով «Հայաստանի Հանրապետության ավազանային կառավարման տարածքները սահմանելու և դրանց կառավարման պլանների մասին» N1749-Ն որոշման մեջ կատարած փոփոխությունները, անհրաժեշտ է վերանայել Սևանա լճի ջրհավաք ավազանի տարածքային հատակագծման նախագծով սահմանված որոշ դրույթներ, ճշգրտել Սևանա լճի անմիջական ազդեցության գոտու սահմանները, արդիականացնել նախագիծը` վերը նշված իրավական ակտերին համապատասխան:  

«Քաղաքաշինության մասին» ՀՀ օրենքի 17-րդ հոդվածի 4-րդ մասի «բ» կետի և  10-րդ մասի համաձայն վերը նշված նախագիծը պարտադիր մշակման ենթակա տարածական պլանավորման փաստաթուղթ է և մշակվում է պետական բյուջեի միջոցների հաշվին:
1. Ընթացիկ իրավիճակը և խնդիրները
«ՀՀ կառավարության 2003 թվականի դեկտեմբերի 11-ի  N 1787-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը պետք է ներկայացվի ՀՀ կառավարության քննարկմանը` ՀՀ կառավարության 2012 թվականի  նոյեմբերի 1-ի N 1391–Ն որոշումն ուժի մեջ մտնելուց հետո եռամսյա ժամկետում: Մինչև լրամշակված նախագծի հաստատումը ՀՀ կառավարության 2012 թվականի նոյեմբերի 15-ի N1440-Ն որոշմամբ ուժը կորցրած են ճանաչվել Նախագծի վերանայման ենթակա դրույթները:

«Սևանա լճի ջրհավաք ավազանի տարածքային հատակագծման նախագիծ»-ը մշակվել է ՀՀ քաղաքաշինության նախարարության  պատվերով (պայմանագիր N ԱՇՁԲ-03/12 15.05.2003թ.), ՀՀ քաղաքաշինության նախարարության կողմից սահմանված կարգով կազմված նախագծման առաջադրանքին համապատասխան` «Հայնախագիծ» ԲԲ ընկերության կողմից:

Հիմք ընդունելով «Հեղինակային իրավունքի և հարակից իրավունքների մասին» ՀՀ օրենքի 3-րդ հոդվածի 4-րդ կետի թ) ենթակետը, առաջարկվում է «Հայնախագիծ» բաց բաժնետիրական ընկերության հետ կնքել պետական գնման պայմանագիր Բանակցային ընթացակարգի կիրառմամբ, առանց գնումների հայտարարությունը նախապես հրապարակելու` «Գնումների մասին» Հայաստանի Հանրապետության օրենքի 20-րդ հոդվածի 5-րդ կետի 1-ին ենթակետի համաձայն:

Հաշվի առնելով, որ 2013թ. պետ. բյուջեով  նախատեսված գումարով ՀՀ  Լոռու  մարզի գ. Մարցի միջնակարգ դպրոցի շին. աշխատանքները ամբողջովին չեն ավարտվում և շարունակվելու են հաջորդ տարի, իսկ ընթացիկ տարվա համար կազմված ծավալաթերթ-նախահաշվով  աշխատանքներն ավարտական փուլի կարող են հասցվել 150.0 մլն դրամով՝ 5 մլն դրամն ուղղվել է առավել հրատապ համարվող Սևանա լճի ջրհավաք ավազանի տարածքային հատակագծման նախագծում փոփոխություններ կատարելուն:
2. Տվյալ բնագավառում իրականացվող քաղաքականությունը
Քաղաքաշինական փաստաթղթերը քաղաքաշինական գործունեության պետական կարգավորման միջոց են: Սևանա լճի ջրհավաք ավազանը քաղաքաշինական գործունեության հատուկ կարգավորման տարածք է, որտեղ ցանկացած գործունեություն պետք է իրականացվի հաստատված տարածական պլանավորման փաստաթղթերով սահմանված դրույթներին համապատասխան և ապահովի էկոհամակարգի  հավասարակշռված կայուն զարգացումը: 

3. Կարգավորման նպատակը և բնույթը
Սևանա լճի ջրհավաք ավազանի տարածքային հատակագծման նախագծի համապատասխանեցումը ՀՀ կառավարության 2012 թվականի նոյեմբերի 1-ի N 1391–Ն որոշման պահանջներին: 

4. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ քաղաքաշինության նախարարության կողմից:

5. Ակնկալվող արդյունքը
Սևանա լճի ջրհավաք ավազանի տարածքային հատակագծման նախագծի արդիականացումը կապահովի տարածաշրջանին առնչվող իրավական ակտերով սահմանված դրույթների ներդաշնակությունը, ինչպես նաև հատուկ կարգավորման օբյեկտ հանդիսացող Սևանա լճի ջրհավաք ավազանում պետական քաղաքականությունը սահմանող տարածական պլանավորման փաստաթղթերին համապատասխան քաղաքաշինական գործառույթների իրականացումը:
6. Ֆինանսական հիմնավորում

Սևանա լճի ջրհավաք ավազանի տարածքային հատակագծման նախագծի փոփոխման նախագծի մշակման արժեքը հաշվարկվել է հիմք ընդունելով ՀՀ քաղաքաշինության նախարարի 2008 թվականի   N19-Ն հրամանով հաստատված «Քաղաքաշինական փաստաթղթերի (ծրագրային և ճարտարապետա-շինարարական) մշակման աշխատանքների արժեքի հաշվարկման կարգը»: 
ՀՀ Գեղարքունիքի մարզը, որը հիմնականում կազմում է Սևանա լճի ջրահավաք ավազանը զբաղեցնում է 5348.0 քկմ մակերես, որից 1270 քկմ Սևանա լիճն է: Սևանա լճի ջրհավաք ավազանի տարածքային հատակագծման նախագծի մշակման արժեքը հաշվարկվել է առանց Սևանա լճի հայելու մակերեսի հաշվառման (ներառված են նաև, Կեչուտ և Սպանդարյան ջրամբարները, տարածքը՝ 77.6 հազ. հա, որից Վայոց Ձորի մարզում՝ 32.0 հազ. հա, Սյունիքի մարզում՝ 45.6 հազ. հա)

Տարածքային հատակագծման նախագծի մշակման արժեքը հաշվարկվում է հետևյալ բանաձևով.

Գ = Ա x Փ, որտեղ`

Գ - գումարային արժեքն է /հազ. դրամ/,

Ա - արժեքի հաստատուն մեծություն է` համաձայն N1 աղյուսակի վերցվում է 8890

Փ - փոփոխական մեծություն (օբյեկտի հիմնական ցուցանիշն է` 1000 քկմ),  

Փ =5348.0 - 1270.0 + 776.0 = 4 854 քկմ

Գ = 8890 x 4.854  = 43 152. 06 հազ. դրամ
43 152. 06 + 20% = 43 152.06 + 8 630.4 = 51 782.5 հազ. դրամ, որից`

հայեցակարգի մշակման արժեք`  51 782.5 x 0.15 = 7 767.4

51 782.5 - 7 767.4 = 44 015.1 հազ. դրամ, (առանց հայեցակարգի)

Շրջակա միջավայրի վրա ազդեցության /նախագծի արժեքի 10%/ և քաղաքաշինական համալիր /նախագծի արժեքի 6%/ փորձաքննությունների արժեք` 7 042.4 հազ. դրամ
Ընդամենը` 44 015.1 + 7 042.4 = 51 057.5 հազ. դրամ:

Հաստատված նախագծում կատարվելիք փոփոխությունները կազմում են ամբողջ նախագծի մշակման մոտ 10 % -ը:

51 057.5 x 0.1 ≈ 5 000.0 հազ դրամ:

ՀՀ քաղաքաշինության նախարար Սամվել Թադևոսյան

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ  ՆԱԽԱՐԱՐՈՒԹՅԱՆԸ  ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ  ՆԱԽԱՐԱՐՈՒԹՅԱՆԸ  ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈւԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ  ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների անհրաժեշտությունը
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում: 
2. Միջազգային պայմանագրերով ստանձնած պարտավորությունների հետ համապատասխանությունը
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը համապատասխանում է միջազգային պայմանագրերով ստանձնած պարտավորությունների հետ:

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2013 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N  1616-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ, ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ  ՆԱԽԱՐԱՐՈՒԹՅԱՆԸ  ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՆԱԽԱԳԾՄԱՆԸ և ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը

«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը տեղադրվել է  www.mud.am կայքում.

2.   Հասարակության մասնակցությունը նախագծմանը և/կամ քննարկումներին
«Հայաստանի Հանրապետության 2013 թվականի պետական բյուջեում վերաբաշխում, Հայաստանի Հանրապետության կառավարության 2012 թվականի դեկտեմբերի 20-ի N1616-Ն որոշման մեջ փոփոխություններ, լրացումներ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման վերաբերյալ առաջարկություններ չեն ներկայացվել:
ՀՀ քաղաքաշինության նախարար Սամվել Թադևոսյան












